
Inspirà dal tschaiver
da Basilea
En il center Aua Viva a Mustér expona
l’artist da Darvella, Leo Demund, mo-
mentan sias figuras da lain. 6

LA VOUSCH DA SURMEIR

Cooperaziun sil sectur forestal
Tschun reviers forestals vulan acquistar e duvrar cumineivlamein las maschinas forestalas

DA MARTIN CABALZAR

■ Cugl intent d’intensivar la co-
operaziun, optimar il diever
dallas maschinas e la finala mi-
gliurar la rentabilitad digl uaul
vulan tschun reviers forestals
dalla Foppa e Rueun cooperar
pli intensivamein. Per che la la-
vur egl uaul seigi efficienta e la
vendita da lenna porti gudogn
basegnan ins adina pli grondas
maschinas. Pil singul menaschi
forestal ein quellas denton caras e
restan en garascha ina gronda
part digl onn. Aschia eis ei semus-
sau ch’ina cooperaziun pli inten-
siva denter las vischnauncas e
denter ils reviers forestals ei ina
necessitad indispensabla. In em-
prem pass en quella direcziun vu-
lan ils reviers forestals da Sursais-
sa, Riein, Rueun, Ruinaulta e Sa-
gogn far culla cumpra ed il nez
communabel dils vehichels che
vegnan duvrai per pinar e luvrar
si la lenna. Sco quei ch’il selvicul-
tur da Versomi AndreasWeber che
ha presidiau la gruppa preparato-
rica di, hagien ils reviers reuni
eruiu ch’ins stoppi far ils proxims

onns investiziuns totalas da ro-
dund 1,6 milliuns per saver lu-
vrar efficientamein cullas ma-
schinas forestalas els reviers num-

nai. Persuenter vul ins fundar ina
corporaziun forestala che regla la
cumpra, il manteniment ed il die-
ver dallas maschinas forestalas. Il

davos plaid han ussa las visch-
nauncas pertuccadas.

Per optimar il nez ed augmentar la rentabilitad vulan tschun reviers forestals dalla Foppa e Rueun far diever cu-
mineivlamein dallas maschinas. MAD

En favur dils indigens
Il Spital regiunal dalla Surselva porscha ina clinica psichiatrica dil di

DA GIUSEP VENZIN

■ Il Survetsch psichiatric gri-
schun meina naven dil schaner
proxim el Spital regiunal dalla
Surselva ina clinica psichiatri-
ca dil di. Las localitads da quella
clinica sesanflan sin ina entira al-
zada dil spital vegl e la miedia su-
periura Claudia Heintze ei la mie-
dia responsabla. La purschida no-

va siari ina largia el provediment
da sanadad dalla Surselva, pun-
tuescha il directur dil spital da
Glion Franco Hübner.

Il spital regiunal ei alla tscherca da purschidas da nischa.

DA GIERI ANTONI CAVIEZEL

■ L’Uniun purila grischuna
tschertga per immediat u tenor
cunvegnientscha in nov secre-
tari puril. Il contract da lavur
cun Hansueli Lareida è vegnì
sistì avant quindesch dis cun
vigur immediata. Tenor il presi-
dent da l’Uniun purila grischu-
na, Hansjörg Hassler, na saja la
basa da confidenza tranter il se-
cretari puril e la giunta betg sta-
da dada pli uschia che la supra-
stanza avessia stuì relaschar quel.
Hansueli Lareida haja sinaquai
demissiunà dad el anor e la col-
lavuraziun saja vegnida sistida
per immediat. Trais puncts sajan
stads decisivs: «Primo n’ha
Hansueli Lareida betg ademplì
ses pensum per cumplaina cun-
tentientscha da la giunta e ha
manchentà divers termins. Ultra
da quai è il secretari puril stà
nuncooperativ envers autras in-

stituziuns e sia prontadad da ser-
vetsch saja stada nuncuntentai-
vla. Sco terz è sia moda e manie-
ra da timunar il persunal stada in
punct da critica.»

La gasetta «Pur grischun»
vegn fatga ad interim cumplai-
namain dad Edy Walser, la ge-
stiun vegn garantida dal secre-
tariat ensemen cun il president
sez. Tenor Hansjörg Hassler
vegnian las incumbensas dal
nov secretari u da la nova secre-
taria adattadas a las abilitads da
quel u quella ed a las midadas
che l’agricutlura haja purtà en
ils onns passads. «En il center
stat dentant enavant l’enga-
schament per l’agricultura gri-
schuna, la tgira da buns con-
tacts cun la politica, las uniuns
ed ils uffizis.» Il nov timun stop-
pia era esser avert envers las pu-
ras ed ils purs. «Il secretriat pu-
ril è in center da servetschs per
l’agricultura.»

A la tschertga d’in
nov secretari puril

Lareida ha demissiunà cun vigur immediata

Tgi che sa romontsch
cuora pli spert

■ (gv) Ils treis curriders da
cuorsa liunga romontschs Toni
Livers, Dario Cologna e Curdin
Perl ein buca stai denter ils pli
sperts dalla cuorsa dil cup
mundial a Tavau. Els ein denton
tuttina stai ils pli sperts dils diesch
curriders svizzers ch’ein stai la son-
da alla partenza. Ils treis curriders
romontschs han denton era giu in
sustegn supplementar ella «curva
dils fans» alla entrada dalla Val
Flüela. Cun agid dil niev cau dil
ressort cuorsa liunga tier Swiss Ski

Adriano Iseppi ha Urs Cadruvi dal-
la Lia Rumantscha mobilisau ils
Romontschs e quels han mussau
colur aTavau. En librocs da plastic
oransch-tgietschen culla clavina
dalla Lia Rumantscha han rodund
melli persunas susteniu ils treis
curriders romontschs. Tuts treis
fan part d’in project lantschaus
dalla LR. Ir als giugs olimpics
2010 sil podest culla clavina dalla
LR ei ina finamira.

Scuvertas scientificas
illa clostra da Müstair

■ (anr/map) Daspö 40 ons vain la
clostra San Jon da Müstair per-
scrutada da manü. Ils resultats
da quistas perscrutaziuns ve-
gnan publichats regularmaing in
cudeschs. Sco editur segna la
scoula ota da l’ETH da Turich. Ils
trais volüms cumparüts i’ls ultims

ons trattan chats archeologics e
preclostrals, munaidas e medaglias
sco eir la descripziun dals stabili-
maints chi appartegnan a la clo-
stra. Il quart tom cuntegna contri-
buziuns da las scienzas natüralas
sco eir da la tecnica. Il respunsabel
per l’ediziun Hans Rudolf Senn-
hauser til ha preschantà a Zernez i’l
chastè Planta-Wildenberg e’l pa-
der Kassian Etter d’Einsiedeln ha
tgnü ün referat davart las scienzas
natüralas illa clostra.

Servetsch d’abunents e da
distribuziun: tel. 0844 226 226

9 771424 749004

■ GRISCHUN

Purtar sulegl
el mintgadi

(sm)Pauli Nay, Elisabeth Züblin-
Tymoshenko ed Antonia Dal San-
to-Cammisa

■ SURMEIR

Bunas experientschas
cun il rg

(lq) En las 14 vischnancas da Sur-
meir che han cumenzà quest atun
cun il rumantsch grischun en sco-
la è l’emprima bilantscha positi-
va. Set persunas d’instrucziun e
35 scolaras e scolars èn stadas per-
tutgadas. Pils uffants n’è quel pass
stà insumma nagin problem. Mo
er ils geniturs s’expriman a moda
positiva envers il rumantsch gri-
schun. Blers han frequentà in
curs per uschia pudair gidar lur
uffants. Ch’il rg pericliteschia ils
idioms na vul nagin laschar valair.

5 x l’emna per frs. 3.30

mintga café custa dapli

